
Wall mural “brightens up” Little India 
 
BEAUTIFUL TOWERING WALL MURAL OF LITTLE INDIA: (From left) Ms Dina Nerina 
Hamzah, Mr Nor Saeful Malek Mod Talib and Ms Nur Shireen Marican Hamid Marican 
admire the wall mural depicting traditional jobs in Little India which was painted as part of the 
ARTWALK LITTLE INDIA.– Photo by ZAINAL YAHYA 
 
 

PENDAYUNG nasional Saiyi-
dah Aisyah Mohamed Rafa’ee kini
memohon sokongan awam bagi
membantunya melayakkan diri ke
Sukan Olimpik di Rio de Janeiro,
Brazil, Ogos nanti.

Semalam, Aisyah melancarkan
laman crowdfunding https://make-
achamp.com/aisyahrower bagi me-
mohon derma demi menampung
kos latihannya selama empat bulan
berjumlah AS$9,000 ($12,800).

Crowdfunding ialah kaedah
memohon dana di Internet bagi indi-
vidu bagi pelbagai tujuan – daripa-
da pencipta produk baru yang ingin
memasarkan produk itu, kepada pe-
sakit yang memerlukan wang bagi
menjalani rawatan.

Laman makeachamp.com khu-
sus bagi atlit yang memerlukan ban-
tuan kewangan. Sejak dilancarkan
pada 2014, ia telah mengumpulkan
lebih $1 juta bagi lebih 10,000 atlit
di serata dunia, menurut maklumat
di laman webnya.

Menulis di laman itu, yang turut

dipaut ke laman Facebook periba-
dinya, Saiyidah Aisyah berkata be-
liau perlukan bantuan kewangan
kerana wang simpanannya kian
merosot.

Sebelum ini, beliau pernah mem-
beritahu akhbar ini 90 peratus dari-
pada kos latihan ditampung meng-
gunakan simpanannya sendiri.

“Saya perlukan sokongan su-
paya dapat terus berlatih sepenuh
masa dan memberikan 100 peratus
semasa latihan tanpa tumpuan yang
diganggu masalah kewangan.

“Saya berharap anda boleh mem-
bantu dan menjadikan impian
Olimpik saya realiti,” katanya.

Menurut Saiyidah Aisyah, beliau
memerlukan $1,750 sebulan bagi
tempoh empat bulan demi menam-
pung kos latihan, pemakanan dan
pengangkutan.

Ini tidak termasuk pembayaran
$2,000 bagi memulakan kempen
mengumpul dana ini.

Saiyidah Aisyah bercadang ber-
tanding di Kelayakan Mendayung
Asia dan Oceania di Korea Selatan

April ini. Tujuh pendayung terbaik
dalam acara scull tunggal wanita –
acara pilihan Saiyidah Aisyah – me-
layakkan diri secara automatik ke
Sukan Olimpik Ogos nanti.

Beliau kembali ke pangkalan lati-
han di Sydney, Australia, Ogos lalu
selepas mewakili negara di Sukan
Asia Tenggara (SEA) ke-28.

Bertanding dalam acara jarak de-
kat, pendayung yang lebih biasa be-
raksi dalam perlumbaan jarak jauh
itu memenangi dua pingat gangsa
dalam acara 500 meter dan 1,000
meter.

!HAKIM YUSOF
hakimy@sph.com.sg

IMPIAN menjadi seorang doktor
membara di jiwa Encik Muhammad
Basyar K.H. Kamaruddin.

Meskipun tidak berjaya menda-
pat tempat di institusi perubatan se-
tempat, pelajar 21 tahun itu tidak
berputus asa mencari pilihan lain ba-
gi memburu impiannya.

Hasratnya tercapai. Encik Mu-
hammad Basyar gembira menerima
tawaran melanjutkan pendidikan di
Universiti Tasmania, Australia, bagi
ijazah sarjana muda perubatan dan
pembedahan (MBChB).

Walaupun pada mulanya khuatir
dengan kos biaya bagi pendidikan li-
ma tahun di Australia itu, Encik Mu-
hammad Basyar bersyukur sebaha-
gian kos itu ditampung Dana Pendi-
dikan Muslim Singapura (SMEF)
yang ditadbir Angkatan Karyawan
Islam (AMP) dan agensi bantuan
pendidikan luaran seperti IDP Edu-
cation.

“Apa jua jumlah wang yang di-
beri amat berguna. Saya amat gem-
bira dan berterima kasih kepada
SMEF atas pemberian biasiswa
yang sedikit sebanyak dapat mem-
bantu saya,” kata beliau.

Menurutnya, kos pengajiannya
dianggarkan sekitar $270,000.

Di samping tanggungan oleh ibu
bapa dan bantuan kewangan SMEF

itu, Encik Muhammad Basyar me-
rancang bekerja sambilan sebagai
pegawai pentadbiran di tempat ke-
diamannya di Australia bagi menam-
pung kos perbelanjaan penginapan.

Menghargai sokongan yang dite-
rima, Encik Muhammad Basyar ber-
harap dapat menyumbang kembali
kepada masyarakat selepas tamat
pengajiannya kelak.

“Saya berharap dapat memberi
khidmat perubatan saya secara suka-
rela pada masa depan.

“Saya juga ingin menyumbang
kembali kepada usaha sebegini su-
paya orang lain juga boleh menda-
patkan manfaatnya,” katanya keti-
ka ditemui dalam satu majlis penga-
gihan khas di ibu pejabat AMP di Pa-
sir Ris Drive 4 semalam.

Dalam pada itu, SMEF telah men-
dapat sokongan yang meningkat
daripada masyarakat sejak dilancar-
kan pada 2013.

Jumlah sumbangan yang diteri-
ma meningkat 10 kali ganda kepada
$118,000 berbanding $11,500 tiga
tahun lalu.

Secara keseluruhan, biasiswa ber-
nilai $28,000 telah diagihkan kepa-
da enam mahasiswa perubatan dan
undang-undang, termasuk Encik
Muhammad Basyar.

Di bawah biasiswa SMEF, setiap
mahasiswa perubatan dan undang-
undang masing-masing menerima
$5,000 dan $3,000.

Aisyah mohon sokongan dana awam
untuk ke Olimpik Brazil

Tidak putus
harapan

jadi
doktor

Berita Harian
Singapura @BeritaHarianSG

TEMBOK usang sebuah rumah
kedai di Belilios Lane sekitar ka-
wasan Little India berubah wajah
menjadi ‘ceria’ hasil perkongsian
idea mahasiswa pengurusan seni
di Maktab Seni Lasalle dengan pe-
lukis setempat.

Sempena pesta seni berbilang
disiplin Artwalk Little India, pe-
ngunjung dibawa menyusur jalan
kenangan meninjau lukisan tem-
bok yang memaparkan beberapa
pekerjaan silam yang pernah me-
warnai Little India. Ini termasuk
tugas si tukang tilik yang dibantu
burung kakak tua, benggali pen-
jual susu, pegerai air batu kepal
dan penjual kalungan bunga.

Ia merupakan tahun kedua pes-
ta yang turut diadakan seiringan
dengan Minggu Seni Singapura

itu diusahakan Maktab Seni La-
salle dan Lembaga Pelancongan
Singapura (STB) dengan kerjasa-
ma Persatuan Pekedai dan Wa-
risan Little India (Lisha) dan Pusat
Warisan Indian.

Selain lukisan tembok dan seni
pemasangan yang tampak gah di
sudut strategik Little India, orang
ramai berpeluang menonton filem
yang berlegar di sekitar kehidu-
pan masyarakat India mahupun
menikmati persembahan muzik
dan kebudayaan yang disajikan
pelajar dan lulusan Lasalle serta
kumpulan seni setempat.

Mahasiswa tahun kedua di La-
salle, Cik Nur Shireen Marican
Hamid Marican, 20 tahun, men-
jelaskan Artwalk Little India itu
menyatukan pelbagai lapisan
masyarakat Singapura dalam me-
neroka kekayaan seni, sejarah, tra-
disi dan budaya di Little India.

“Saya dapat rasakan semangat
kemasyarakatan yang kuat dalam
kalangan pekedai, penduduk dan
pengunjung tetap di Little India
ini dalam meneruskan urusan hari-
an di samping memajukan seni tra-
disi,” katanya.

Rakannya, Cik Dina Nerina
Hamzah, 23 tahun, pula menam-
bah: “Projek ini menekankan ker-
jasama orang ramai dengan
sesetengah daripada mereka juga
bersungguh-sungguh ingin men-
corak seni tersendiri.”

Cik Nur Shireen yang memina-
ti seni visual dan Cik Dina Nerina,
seorang penggiat seni tari di Sri
Warisan, ditugaskan mengendali-
kan projek seni ini sejak Ogos
tahun lalu.

Pengalaman yang ditimba
membuka ruang bagi mereka me-
mahami cita rasa pekedai dan pen-
duduk Little India yang mahu ka-
wasan itu kekal bermaya.

Encik Nor Saeful Malek Mod
Talib, 26 tahun, yang menghasil-
kan lukisan tembok indah bersa-
ma tiga lagi temannya pula menyi-
fatkan faktor cuaca sebagai caba-
ran menyiapkan hiasan gah itu.

“Apabila hujan lebat, kami ter-
paksa berhenti mengecat. Kalau
panas terik, berpeluh-peluhlah
melukis di bawah sinaran men-
tari. Kerja turun naik palang ting-
gi juga memerlukan ketangkasan
tanpa mengabaikan keselamatan.

“Bagaimanapun, kami sero-
nok menggambarkan nostalgia Lit-
tle India dan lebih gembira apabi-
la ramai pekedai ingin lukisan ini
menjadi penghias tetap tembok ru-
mah kedai,” jelasnya.

Satu persembahan muzik dan
kebudayaan akan disajikan pada
7.30 malam ini di Campbell Lane
sebelum Minggu Seni Singapura
menutup tirainya esok.

GIGIH
BERLATIH:
Saiyidah
Aisyah kini
gigih
berlatih di
Sydney. –
Foto ALAN
BENNETT

SABTU, 23 JANUARI 2016 (13 RABIULAKHIR 1437)

Lukisan tembok ‘ceriakan’ Little India

TERSERGAM INDAH TEMBOK LITTLE INDIA: (Dari kiri) Cik Dina Nerina Hamzah, Encik Nor Saeful Malek Mod Talib dan Cik Nur Shireen Marican Hamid Marican
mengamati lukisan tembok tentang pekerjaan silam di Little India yang dihasilkan sempena pesta seni Artwalk Little India. – Foto ZAINAL YAHYA

LUPUT KECEWA SEBAB ADA HARAPAN: Encik Muhammad Basyar berharap dapat
menyumbang kembali kepada masyarakat selepas tamat pengajiannya di Australia
pada masa akan datang. – Foto TUKIMAN WARJI

The dilapidated wall of a shop house on Belilios Lane in Little India has received a 
“brightening” makeover thanks to the exchange of ideas between LASALLE College of the 
Arts BA(Hons) Arts Management students and local artists. 
 
The ARTWALK LITTLE INDIA, a multidisciplinary art festival, brings visitors down memory 
lane with a wall mural depicting traditional jobs that have lent colour to Little India. The jobs 
depicted include that of fortune tellers assisted by parrots, Bengali milk salespersons, ice 
ball stallholders and wreath sellers. 
 
The festival, held for its second year in conjunction with the Singapore Art Week, is a 
collaborative effort between LASALLE College of the Arts and the Singapore Tourism Board 
(STB) with support from the Little India Shopkeepers and Heritage Association (LISHA) and 
Indian Heritage Centre.  
  
Besides appreciating wall murals and installation art pieces in strategic corners of Little 
India, the public may also watch films revolving around the lives of the Indian community and 
enjoy musical and cultural performances put up by LASALLE students and graduates as well 
as local arts groups. 
 
Ms Nur Shireen Marican Hamid Marican, 20, a second-year student, explained that 
ARTWALK LITTLE INDIA unites Singaporeans from all walks of life through exploring the 
richness of art, history, tradition and culture in Little India. 
 
“I can feel the strong sense of community among the shopkeepers, residents and regular 
patrons of Little India as they go about their day-to-day lives while preserving traditions,” she 
said.  
 
Her friend, Ms Dina Nerina Hamzah, 23, added: “This project emphasises collaboration 
among a big group of people with some of them working really hard to create their own art.” 
 
Visual arts enthusiast, Ms Nur Shireen and Sri Warisan dance art enthusiast, Ms Dina 
Nerina were tasked to handle this art project in August last year. 
 
The experience opened up avenues for them to understand the likings and preferences of 
the shopkeepers and residents of Little India who hope that the liveliness of the area will be 
maintained.  
 
Mr Nor Saeful Malek Mod Talib, 26, who produced the beautiful wall mural together with 
three of his friends, said that the weather posed a challenge in completing the decorative 
piece of art. 
 
“We had to stop painting whenever there was heavy rain. When it was scorching hot, we 
would be bathed in sweat, painting under the sun. Climbing up and down high poles also 
required agility without neglecting safety. 
 
“However, we are delighted to depict the nostalgia of Little India and are even more happy to 
hear that many shopkeepers would like this mural to be a permanent decorative feature on 
the wall of their shophouses,” he said. 
 
A musical and cultural performance will be presented at 7.30 pm tonight at Campbell Lane 
before the Singapore Art Week comes to an end tomorrow. 
	
  


